
EUSKAL HERRITIK KANPO BIZI DIREN ETA MUST +PRO

2027an PARTE HARTU NAHI DUTEN MUSIKA-SEKTOREKO
PROFESIONALEI ZUZENDUTAKO DEIALDIA

Euskal Herriko Musika Bulego Elkarteak Euskal Herritik kanpo bizi diren eta Must +PRO Euskal Herriko
musikaren sektore profesionalaren topagunean parte hartu nahi duten profesionalek izena emateko epea ireki
du.

1/ Jardueraren xedea.

Must +PRO topaguneak katalizatzaile bat izan nahi du, partekatutako esperientzien eta ikaskuntzaren bidez
testuinguru egokia ezarriko duena, Euskal Herriko musika-sektorea hazi dadin eta kalitateari eta lankidetzari
dagokienez aurrera egiteko.

Euskal Herriko musika sektore profesionalaren urteroko topagunea da Must +PRO, eta bere programan
musika sektoreari lotutako proiektuak lagundu eta sustatzeko hainbat jarduera biltzen ditu.

Hirugarren edizio honetan, Musika Bulegoak laguntza ekonomikoa emango du Euskal Herritik kanpo bizi diren
profesional talde bat Must +PRO programan programatutako hainbat jardueratara joan dadin, topaketa
profesionalean biltzen diren proiektuak, erakundeak, proposamen artistikoak eta profesionalak bertatik bertara
ezagutzeko, eta, horrela, sustapenerako, aliantzetarako eta negoziorako aukerak sustatzeko.

2/ Data eta lekua.

Must +PRO topaketa profesionala 2027ko martxoaren 17an eta 18an egingo da Gasteizen. Europa Jauregian
10:00etatik 19:00etara bitartean programatutako jarduera profesionalak izango dira, eta showcaseak, berriz,
aurrerago zehaztuko diren aretoetan egingo dira 19:00etatik aurrera.

3/ Laguntza ekonomikoa.

Laguntza ekonomikoa pertsona bakar batentzat da, eta honako hauek osatzen dute:
e 300EUR garraio-gastuei eta dietei aurre egiteko.
e 2 ostatu-gau (martxoaren 17aren eta 18aren gauak).

e Martxoaren 17an eta 18an jarduera profesionaletarako sarbidea ematen duen doako akreditazio bat.

Ordainketa bakarrean ordainduko dira 300 euroak, Must +PRO topagunearen antolakuntzak "5/ Parte
hartzeko baldintzak" atalean aipatutako jardueretan parte hartzea gauzatu dela baieztatu ondoren.

Ostatuaren erreserba Europa Jauregitik ahalik eta gertuen dagoen hotel batean egingo da. Gosaria
alojamenduarekin batera eskeiniko da.

4/ Nori dago zuzenduta.

Gaur egun musikaren sektoreari lotutako profesionalak (enpresak, eragileak, erakundeak, autonomoak edo
pertsona fisikoak), Euskal Autonomia Erkidegoko musikaren sektoreko proiektuak, erakundeak, proposamen

artistikoak eta profesionalak zuzenean ezagutzeko interesa dutenak, negozio-aukerak eta aliantzak bilatzeko,
eta kontratazioak edo bestelako merkataritza-harremanak sustatzeko.

5/ Parte hartzeko baldintzak.
1. Gaur egun Euskal Herrian ez bizitzea.
2. Gaur egun musikaren sektorearekin profesionalki lotura izatea.
3. Ezinbestekoa izango da honako saio hauetan parte hartzea:
a. Speedmeeting saioak: martxoaren 17an eta 18an, 12:30etan.
b. Proiektuen aurkezpenak (Pitch): martxoaren 17an eta 18an, 13:45etan.
d. Matxoaren 17 eta 18ko showcaseak, 19:00etatik 22:30etara.
4. lzena emateko formularioa betetzea.
6/ Hautaketa-irizpideak.

Musika Bulegoak, Must +PRO 2027 ekimenaren antolatzaileak, inskripzioa formalizatuko duten profesionalak
hautatuko ditu, inskripzioan eskatutako informazioan oinarrituta. Gainera, kontuan hartuko da profil
profesionalak topaketara bertaratzen direnen artean izan dezakeen interesa.

Hautatutako profesionalen kopurua aurrekontu-partidaren araberakoa izango da.

Zerbitzu, erakunde edo entitate publikoen kasuan, ordaindu beharreko zenbateko ekonomikoa kasu
bakoitzean berrikusiko da.

7/ Izena emateko formularioa.

Ezinbestekoa da izena emateko formularioa betetzea.

8/ Epeak eta jakinarazpenak.

Must +PRO 2027ra joan nahi duten programatzaileen izen-ematea urriaren 14ra arte 14:00etara egin ahal
izango da. Egun horretatik aurrera ez da proposamenik onartuko.

Aukeratutako pertsonei jakinarazpena bidaliko zaie Abenduaren 8a baino lehen, izena emateko formularioan
ematen duten posta elektronikoaren bidez. Hautatu ez diren pertsonek ez dute inolako jakinarazpenik jasoko.

9/ Informazioa eta kontsultak.

proiektuak@musikabulegoa.eus

